
G i r i ş 

 
 

          29 iyun 2004-cü ildə qüvvəyə minmiş “Mühasibat uçotu haqqında” Azərbaycan 

Respublikası Qanununun 8-ci maddəsinə əsasən ictimai əhəmiyyətli qurumlar Qanunla tələb 

olunan maliyyə hesabatlarını yalnız Maliyyə Hesabatlarının Beynəlxalq Standartlarına uyğun 

olaraq tərtib edirlər.      

         “Bakı Metropoliteni” Qapalı Səhmdar Cəmiyyəti (bundan sonra – Cəmiyyət) 

“Mühasibat uçotu haqqında” Qanunla müəyyənləşən meyar göstəricilərinə görə (illik gəliri, 

hesabat ili ərzində işçilərin orta sayı və balansın yekun məbləği) ictimai əhəmiyyətli qurum 

hesab edilir və  “Mühasibat uçotu haqqında” Qanunun tələblərinə uyğun olaraq Cəmiyyət 

maliyyə hesabatlarını Maliyyə Hesabatlarının Beynəlxalq Standartlarına uyğun olaraq tərtib 

edir.  

      “Mühasibat uçotu haqqında” Azərbaycan Respublikası Qanununun 12-ci maddəsinə və 

eyni zamanda Azərbaycan Respublikası Nazirlər Kabinetinin 2010-cu il 27 may tarixli 97 

nömrəli Qərarı ilə təsdiq edilmiş “Kommersiya təşkilatlarının illik maliyyə hesabatlarının və 

birləşdirilmiş (konsolidə edilmiş) maliyyə hesabatlarının təqdim edilməsi və dərc edilməsi 

Qaydaları”nın 3.5-ci bəndinə uyğun olaraq “Bakı Metropoliteni” QSC tərtib etdiyi illik 

maliyyə hesabatlarını Azərbaycan Respublikası Maliyyə Nazirliyinə təqdim edir.  

 Azərbaycan Respublikası Prezidentinin 30 mart 2021-ci il tarixli “ Azərbaycan 

Respublikası Prezidentinin 2014-cü il 27 fevral tarixli 289 saylı Sərəncamında dəyişiklik 

edilməsi haqqında” Sərəncamının 3.2.2 bəndinə əsasən Cəmiyyətin illik maliyyə 

hesabatlarının təsdiq edilməsi Azərbaycan Respublikası Prezidenti ilə razılaşdırmaqla 

Azərbaycan İnvestisiya Holdinqinə həvalə edilmişdir. 

           “Bakı metropoliteni” QSC 31.12.2020-ci il tarixində bitən maliyyə ili üzrə beynəlxalq 

standartların tələblərinə uyğun hazırlanmış Maliyyə vəziyyəti haqqında, Maliyyə 

fəaliyyətinin nəticələri haqqında, Kapitalda dəyişikliklər haqqında, Pul vəsaitlərinin hərəkəti 

haqqında hesabatları, eləcə də hesabatlara İzahlı qeydlərini və Cəmiyyətin Uçot siyasətindən 

müvafiq çıxarışları təqdim edir. 

Cəmiyyət haqqında ümumi məlumat 

 

“Bakı Metropoliteni” Qapalı Səhmdar Cəmiyyəti (bundan sonra – Cəmiyyət) “Bakı 

Metropoliteni” Qapalı Səhmdar Cəmiyyətinin yaradılması haqqında” Аzərbaycan 

Respublikası Prezidentinin 2014-cü il 27 fevral tarixli 289 nömrəli Sərəncamına əsasən 

yaradılmışdır. 

 Аzərbaycan Respublikası Nazirlər Kabinetinin 25 iyun 2014-cü il tarixli 201 saylı və 

15 dekabr 2017-ci il tarixli 563 saylı Qərarları ilə “Bakı Metropoliteni” QSC-nin 

Nizamnaməsi və strukturu təsdiq edilmişdir. 

17 iyul 2014-cü il tarixdə vergi orqanında hüquqi şəxs (VÖEN 1402871431) kimi 

dövlət qeydiyyatından keçmişdir.  

Cəmiyyətin bütün səhmləri dövlətə məxsusdur. 

Cəmiyyət hüquqi şəxsdir, müstəqil balansa, banklarda hesablara malikdir. 

Cəmiyyətin ayrıca əmlakı vardır və öz öhdəlikləri üçün bu əmlaka cavabdehdir. 

Cəmiyyətin əsas məqsədi Bakı Metropoliteninin inkişaf etdirilməsindən, sərnişinlərin 

metro nəqliyyatında daşınmasının keyfiyyətinin yüksəldilməsindən, yeni metropoliten 

xətlərinin və stansiyalarının tikilməsindən, metropolitenin maddi-texniki bazasının 

gücləndirilməsindən ibarətdir. 

Cəmiyyətin ali idarəetmə orqanı onun səhmdarlarının ümumi yığıncağıdır. 

Azərbaycan Respublikası Prezidentinin 30 mart 2021-ci il tarixli “ Azərbaycan Respublikası 

Prezidentinin 2014-cü il 27 fevral tarixli 289 saylı Sərəncamında dəyişiklik edilməsi 

haqqında” Sərəncamına əsasən Cəmiyyətin ümumi yığıncağının səlahiyyətlərinin həyata 

keçirilməsi Azərbaycan Respublikası Prezidentinə və Azərbaycan Respublikası Prezidenti ilə 

razılaşdırmaqla Azərbaycan İnvestisiya Holdinqinə həvalə edilmişdir. 

Cəmiyyətin hüquqi ünvanı: Аzərbaycan Respublikası, Bakı şəhəri, AZ 1010, Mikayıl 

Rəfili, 16  

Cəmiyyətin fəaliyyət sahələri istiqamətləri: 

- sərnişinlərin vaxtında və təhlükəsiz metro nəqliyyatında daşınmasının təmin edilməsi; 

- metropolitendə qatarların hərəkətinin təşkilinin və təhlükəsizliyinin təmin olunması; 

- metro nəqliyyatında hərəkətin və infrastrukturun idarə olunmasında müasir texnologiya 

və üsullarların tətbiq edilməsi; 

- metropoliten stansiyalarının, xətlərinin, elektrik depolarının, tunellərin, körpülərin 

tikintisi, yenidən qurulması, bərpası və təmiri işlərinin həyata keçirilməsi. 

Metropolitenin müasir tələblər çərçivəsində yenidən qurulması, beynəlxalq standartlara 

uyğunlaşdırılması, sərnişinlərin sərbəst və təhlükəsiz hərəkətinin təmin edilməsi, 

sərnişindaşıma xidmətinin keyfiyyətinin yüksəldilməsi “Bakı Metropoliteni” Qapalı Səhmdar  

Cəmiyyətinin qarşısında qoyulan əsas vəzifələrdən oldu. Bu vəzifələrin yerinə yetirilməsi  

məqsədilə əsaslı təmir, bərpa, yenidənqurma və tikinti-quraşdırma işlərinə başlanıldı.  

Kütləvi şərnişin daşınmasında şəhər əhalisi üçün mühüm əhəmiyyət daşıyan metropolitenin 

genişləndirilməsinin, o cümlədən istismar və metro tikintisi kimi mühüm sahələri vahid bir 

təsərrüfat kompleksində birləşdirməyin zəruriliyindən yaradılmış “Bakı Metropoliteni” 

Qapalı Səhmdar Cəmiyyəti təsis edildiyi tarixdən qısa müddət ərzində əmək kollektivini 

formalaşdıraraq, müəssisə qarşısında qoyulmuş vəzifələrin icrasını həyata keçirir. 

Hal hazırda metrpoliten xətlərinin sayı 3-ə, stansiyalarının sayı 25-ə və şəhərin yeraltı 

yollarının uzunluğu 36,63 km-ə çatır. 

2015-ci il dekabrın 28-də Azərbaycan Respublikasının Prezidenti İlham Əliyevin 

iştirakı ilə “Elmlər Akademiyası” stansiyasının ikinci çıxışının açılışı oldu. 2016-cı il aprel 

ayının 19-da isə Bakı metropoliteninin perspektiv inkişaf planının birinci prioritet 

istiqamətinə daxil olan Bənövşəyi xəttin «Avtovağzal» və «Memar Əcəmi» stansiyaları 

sərnişinlərin istifadəsinə verildi. 2017-il ərzində  “Vaqonların əsaslı təmir bazası”nın 

yaradılması üzərində mühüm işlər görülmüşdür, istismar olunan bütün stansiyalarda mərkəzi 

dispetçer nəzarəti, avtomatik idarəetməsi olan qatarların istiqamət göstəriciləri sistemi tətbiq 

edilmişdir. “Nizami” stansiyasında restavrasiya işləri başa çatdırılmışdır.     

2018-il ərzində “Xətai-C.Cabbarlı” mənzil tunellərində sağlamlaşdırma işləri yekunlaşmış,  

“Xətai” stasiyasının əsaslı təmiri ilə bağlı işlər davam etdirilmişdir. “Sahil” stansiyasının 

əsaslı təmiri başa çatdırılmış və  iyul ayında sərnişinlərin istifadəsinə verilmişdir. Rusiyanın 

“Metrovaqonmaş” ASC-dən 10 metro vaqonu alınmışdır.  

2019-cu il ərzində “Xətai” və  “Bakmil” stansiyasının əsaslı təmiri başa çatdırılmış 

mart və sentyabr aylarından sərnişinlərin istifadəsinə verilmişdir. Nərimanov” elektrik 

deposunun elektrik təchizatını təmin edən  ən müasir standartlara cavab verən  iki alçaldıcı 

yarımstansiya A-12 (Depo-1)  və A-4 ( İçərişəhər)  yenidən qurulmuş, "Azərişıq"ASC-nin 10 

rayon yarımstansiyasında alternativ enerji   mənbəyi funksiyasını daşıyan 17 ədəd dizel  

generatorları quraşdırılmışdır ki,  bununla da eskalator, ventilyasiya, suvurma qurğuları və 

işıqlanma sistemi fövqəladə hallarda işə qoşularaq, qatarların hərəkətini minimal tələblər 

səviyyəsində təmin edilməsinə imkan yaradacaqdır.  

Hesabat ilində Rusiyanın “Metrovaqonmaş” ASC-dən  innovasiya baxımından ən 

müasir 4-cü nəslə aid 30 metro vaqonu alınmışdır. 

2019-cu ildə texniki göstəriciləri dünya standartlarının tələblərinə cavab verən və 

havalandırma imkanı əvvəlki avadanlıqlarla müqayisədə 3-4 dəfə çox olan  7 ən müasir 

ventilyator alınaraq quraşdırılmışdır. 

2019-cu ilin ən əhəmiyyətli  hadisələrindən  biri də  “Bakı Metropoliteni” QSC-nin 

Təlim-tədris mərkəzinin əsaslı təmirdən sonra tam fərqli formatda fəaliyyətə 

başlamasıdır. Mərkəz ən  müasir  texnologiyalar səviyyəsində əyani vəsaitlərlə təchiz edilib.  

2020-ci il ərzində II (yaşıl ) xəttin “Dərnəgül” elektrik deposunun,  III (bənövşəyi) 

xəttin “Xocasən deposu”-“Avtovağzal” stansiyaları arasında tunellərin, “Xocəsən” elektrik 

deposunun, “B-3”-“B-4”-“B-5” sahəsinin,  Bakı metropoliteni xətlərinin IV növbəsinin 

“Xətai”-“H.Aslanov-2”-“Yeni Günəşli” sahəsinin tikinti-quraşdırma işləri davam 

etdirilmişdir. Rusiyanın “Metrovaqonmaş” ASC-dən innovasiya baxımından ən müasir  20 

metro vaqonu alınmış, istismar müddətini başa vurmuş 11 ədəd vaqon silinmiş və  metro 

vaqonlarının inventar parkı 304 ədəd təşkil etmişdir. ”Xətai”-“C.Cabbarlı” mənzilinin I və II 

yollarında, “Xətai”-“28 May” mənzilində və “C.Cabbarlı” stansiyasının II baş yolunda əsaslı 

təmir və sağlamlaşdırma işləri aparılmış, depo ərazisində üç ədəd qatarlara baxış qanovu 

əsaslı təmir olunmuş, “Xətai-C.Cabbarlı” yol mənzilində 39 saylı əsas suxaric qurğularının 

kollektorunun yeri dəyişdirilərək yenidən qurulmuş,  10 vaqonda ƏT və QDT-1 təmiri, 25 

vaqonda DT-1 təmiri, 10 vaqonda OT, 30 vaqonda CT-3 təmiri həyata  keçirilmişdir. 

Hazırda «Bakı Metropoliteni Xətlərinin Konseptual İnkişaf Sxemi»nə uyğun tikinti 

işləri davam etdirilir. Dövlət Proqramına əsasən 2030-cu ildə paytaxtımızın yeraltı yollarının 

ümumi uzunluğu 119,1 km, stansiyalarının sayı isə 76-ya çatacaq. 

Məqsədi Bakı Metropoliteninin inkişaf etdirilməsindən, sərnişinlərin metro 

nəqliyyatında daşınmasının keyfiyyətinin yüksəldilməsindən, yeni metropoliten xətlərinin və 

stansiyalarının tikintisindən, metropolitenin maddi-texniki bazasının gücləndirilməsindən 

ibarət olan “Bakı Metropoliteni” QSC-nin əməkdaşlarının ümumi sayı 5211 nəfərə yaxınlaşır, 

bunlardan 1000 nəfərdən çox metro tikintisi sahəsində çalışır. 

Koronavirus (COVİD-19) pandemiyası ilə əlaqədar cari ilin mart ayından başlayaraq 

“Bakı Metropoliteni” Qapalı Səhmdar Cəmiyyəti sərnişindaşınma fəaliyyətini fasilələrlə 

həyata keçirməklə 2020-ci il ərzində 74,7 milyon, ötən ilə nisbətən 68,4% və ya 162,0 milyon 

az sərnişin daşımışdır. Sərnişin dövriyyəsi isə 824,2 milyon sərnişin-km təşkil etmişdir ki, bu 

da əvvəlki ilə nisbətən orta hesabla 68,4% azdır. (Cədvəl 1). 

0

5000

10000

15000

20000

25000

2020-cI
ilin

2019-cu
ilin

 

2007-ci il yanvarın 1-dən etibarən gediş haqqı yalnız elektron kartlardan istifadə etməklə 

həyata keçirilir. İctimai nəqliyyatda vahid Bakıkart sisteminə keçidlə əlaqədar olaraq 

08.08.2015-ci ildən metropolitenin bütün stansiyalarında gediş haqqının ödənilməsi üçün 

“BakıKart” satış və yükləmə aparatları quraşdırılmışdır. Bu səbəbdən də bütün stansiyalarda 

kommersiya işi, o cümlədən bütün növ kassa əməliyyatları dayandırılmışdır. 

Tarif şurasının qərarına əsasən 01.08.2018-ci il tarixindən sərnişindaşıma xidməti bir 

gediş üçün 30 qəpik təsdiq edilib. 

         “Bakı Metropoliteni” QSC  «Metro»  Beynəlxalq  Assosiyasiyasının üzvüdür.     

       “Bakı Metropoliteni” QSC-nin əsaslı tikinti-quraşdırma işləri üzrə sifarişçisi – Perspektiv 

İnkişaf və Əsaslı  Tikintiyə nəzarət Departamentidir, əsaslı kapital qoyuluşlarının 

maliyyələşdirilməsinə yönəldilmiş vəsaitin, eləcə də əsaslı tikinti-quraşdırma işləri üzrə 

maliyyə hesabatlarında nəzərə alınan bütün maddi sərvətlərin uçotunu və onlara nəzarət 

funksiyalarını yerinə yetirir.  

       Perspektiv İnkişaf və Tikintiyə nəzarət Departamenti və tikintiquraşdırma işlərinin 

icrasını aparan Tikinti Departamenti Cəmiyyətin Dövlət büdcəsindən əsaslı tikinti-quraşdırma 

işləri üçün ayrılan vəsait hesabına saxlanılan struktur vahidləridir. 

